
GOUVÈNÈ CUOMO ANONSE RANPLASMAN KAT PON SOU I-87 KI GEN 

TANDANS POU INONDE 
 
 

Yo te ranfòse Pon yo ki sou Little Ausable ak Larivyè Salmon anba pwogram Pon 
ki fouye anpil e ki ekspoze a inondasyon 

 
 
Gouvènè Andrew M. Cuomo jodia te anonse ke travay la ap kòmanse semèn sa a sou 
yon pwojè $10.5 milyon pou ranplase kat pon sou Adirondack Northway –Otowout 87 – 
nan Konte Clinton. Pon yo fè pati premye ki anba kontra nan kad pwogram pon ki fouye 
anpil eki espoze ak inondasyon nan Eta New York. Gouvènè a te mande bourad lajan 
$518 milyon nan Ajans Jesyon Ijans Federal (FEMA) pou konsolide 105 pon atravè 
Pwogram Sibvansyon Hazard Mitigation.  
 
“Ranfòse enfrastrikti nou yo ak rann yo pi rezistan esansyèl pou reponn a nouvo defi yo 
ke move tan prezante,” Gouvènè Cuomo te deklare. “Lè yo ranplase kat pon sa yo, 
ansanm avèk lòt yo toupatou nan eta, nap fè rezo transpòtasyon an vin pi solid, pi fyab 
ak pi byen prepare pou nouvo tanpèt yo.” 
 
Pwogram pon ki fouye eki espoze nan inondasyon pral pwoteje epi konsolide enfrastrikti 
wout enpòtan atravè Eta New York, pou asire aksè nan transpò nan sitiyasyon ijans epi 
ogmante mobilitite pou kwasans ekonomik san rete. 
 
FEMA apwouve bourad lajan konstriksyon pou 80 pon ki fè antou $278.4 milyon. 
Apwobasyon bourad lajan pou rès 25 pon yo sipoze fèt pandan prentan sa. 
 
Yo te ranplase de pè pon sou direksyon nò ak sid otowout I-87, youn etann sou larivyè 
Little Ausable nan bouk Peru e lòt la etann sou larivyè Salmon nan Vil Plattsburgh, 
Konte Clinton. Luck Bros, Inc. nan Plattsburgh se kontraktè ki sou pwojè a, sa ki 
pwograme pou l fini nan fen 2016. Pandan konstriksyon an, vitès ki afiche yo pral redwi 
e yo pral itilize yonsèl liy ki kwaze sou sistèm nan pou kenbe sikilasyon sou otowout la.  
 
Objektif pwogram lan se pou mete ajou ak amelyore rezistans 105 pon ki fouye e ki 
espoze nan inondasyon pou asire ke yo pwoteje kont pwochen evènman move tan. 
Depatman Transpò Eta te idantifye pon yo kòm pon ki gen plis risk pou yo sibi 

inondasyon repete avèk yon atansyon espesyal sou strikti nan rejyon Capital District, 
Long Island, Mid-Hudson, Mohawk Valley, North Country, Finger Lakes ak Southern 
Tier. 
 
Nan mwa jen 2013, Gouvènè Cuomo te anonse yon apèl dòf pou pwojè ki pou jwenn 
bourad lajan pwogram sibvansyon rediksyon danje pou ede gouvenman lokal ak 
òganizasyon ki pap fè lajan rebati kominote pi solid ak pi dirab. Pwogram lan, ki gen 
otorizasyon FEMA, gen kòm objektif pou l ogmante rezistans Eta a, diminye difikilte, epi 
diminye risk pou gen pèt ak domaj ki asosye ak pwochen katastwòf. 
 
Pwogram sa a se pwodui yon kolaborasyon san parèy ant Depatman Transpòtasyon 
Eta, Divizyon Homeland Sekirite ak Sèvis Ijans ak Biwo Rekiperasyon Tanpèt Gouvènè 
a. Li mete Eta New York nan premye plas nan aktivite inovatif pou rediksyon ak 
rekiperasyon apre inondasyon. 
 
Afouyman pon manje epi bwote materyo fondasyon tankou sab ak wòch toutotou ak 
anba kile, pilye, fondasyon ak bèj pon. Amelyorasyon pon sa yo pral garanti sèvis ijans 
yo rive pandan ak apre katastwòf inondasyon epitou diminye ris inondasyon kote ouvèti 
pon lakòz rivyè ak dlo refoule. 
 
Tout pon yo ki nan pwogram sa te konstwi selon kòd ak nòm tan pa yo epi yo rete ouvri 
ak san danje pou sikilasyon chak jou. Toutfwa, akoz yon varyete evènman natirèl move 
tan ak ogmantasyon frekans gwo tanpèt ak inondasyon, yo vilnerab pou netwaye akoz 
de entansite ak vitès dlo nan evènman natirèl ekstrèm. 
 
Finisman pwogram lan pral pèmèt rezidan kominote yo nan tout eta jwenn toutan sèvis 
sovtaj enpòtan sizoka gen yon ijans. Epitou, ranfòsman pon pral diminye posiblite pou 
gen reta nan wvayaj sou otowout ak devyasyon pandan gwo tonton lapli ak inondasyon. 
 
Komisyonè Depatman Transpòtasyon Eta New York Joan McDonald te deklare, “ Grasa 
lidèchip Gouvènè Cuomo ak kolaborasyon eta nou an, patnè lokal ak federal yo, nap 
travay pou asire ke wout ak pon nou yo ranfòse kont move tan. Pwojè sa a pral ranfòse 
kat pon yo sou gwo koridò a ki esansyèlman enpòtan pou kominote yo ansanm avèk 
biznis yo toupatou nan Eta.” 
 
Senatè Charles Schumer te deklare “Northway se yon wout ki esansyèl nan Nò -Sid, 
fasilite sikilasyon nan otowout la ak komès sou fwontyè a ak touris chak jou, kidonk li se 
yon obligasyon pou nou kenbe ansekirite pon yo ki sou I-87 la. Inondasyon destriktif ki 
te fè ravaj nan Little Au Sable ak larivyè Salmon nan ane ki te pase yo te lakoz pon an 
andomaje, e mwen kontan paske lajan federal sa yo pral ede mete ajou estrikti pou yo 
pi rezistan devan pwochen tanpèt ak inondasyon. Depanse lajan kounye nan pwojè 
enfrastrikti enpòtan sa yo se yon envestisman enpòtan ki pral finalman pwoteje avni 
komès lokal ak touris.”  
 
Depite Elise Stefanik te deklare, “Wout nou yo nan North Country enpòtan pou 
kominote ak ekonomi lokal nou an e pwojè sa pral fè yon amelyorasyon enpòtan nan 

enfrastrikti lokal nou an. Pwojè sa a pral ede rann vwayaj nan Konte Clilnton pi 
ansekirite ak pi efikas, e mwen remèsye Gouvènè Cuomo paske li te fè sa vini yon 
priyorite.” 
 
Senatè Betty Little te deklare, “Northway I-87 a se yon koneksyon esansyèl ant Vil New 
York ak Canada ak plizyè douzèn kominote yo nan North Country mwen reprezante. 
Yon pon ki ewode ta gen yon enpak imedyat ak devastatè sou komès ak kalite lavi nou 
an. Mwen apresye Gouvènè Cuomo ak rekonesans Depatman Transpòtasyon an sou 
bezwen pou ranfòse koneksyon esansyèl sa yo nan Konte Clinton e mwen aplodi 
defans yo nan garanti fon federal yo pou fè l vini yon reyalite.” 
 
Manm asanble Janet Duprey te deklare, “Avèk kantite tanpèt ke nou te eksperimante 
nan ane resan yo ki lakoz inondasyon grav, mwen kontan paske yo pral ranplase kat 
pon sa yo sou I-87 nan vil Peru ak Plattsburgh. Mwen etann remèsiman m bay 
Gouvènè Cuomo, State DOT, Sèvis Ijans ak Sekirite Enteryè pou asire sekirite rezidan 
lokal yo ansanm avèk tout moun kap vwayaje nan Northway a. Mwen patikilyèman 
kontan paske Luck Bros, Inc, yon konpayi lokal, te jwenn òf pou pwojè $10.5 milyon kap 
bay travay lokal pou anplwaye yo.” 
 
Bernard Bassett, Sipèvizè Town Vil Plattsburgh te deklare, “Adirondack Northway 
esansyèl pou touris ak komès nan North Country. Akoz inisyativ Gouvènè Cuomo, 
rejyon Adirondack ak zòn yo toupatou nan eta ap obsève pon otowout yo amelyore pou 
reziste a pwochen tanpèt yo epi asire ke otomobilis yo ka ale kote yo bezwen.” 
 
Sipèvizè Peter Glushko, Vil Peru te deklare, ''Kominote yo toupatou nan North Country 
ka konte sou I-87 pou komès, konvenyans ak aksè li bay. Nou apresye envestisman 
Gouvènè Cuomo nan pon sa yo, amelyore sekirite otowout ak bay rezistans pou lavni. 

